
தமிழ்ப் பழமொழிகள்







தச்சன் வீட்டுப் பாயசம்.

தசமி எண்ணெய் தந்தால் தேய்த்துக் கொள்ளலாம்; ஏகாதசி எண்ணெய் இரந்தும் தேய்க்கலாம்; துவாதசி எண்ணெய் தந்தாலும் கூடாது.

தச வாக்யேஷு பண்டித: 

தசை கண்டு கத்தியை நாட்ட வேண்டும்.

தஞ்சம் என்ற பேரைக் கெஞ்ச அடிப்பதா?

தஞ்சம் என்று வந்தவனை வஞ்சித்தல் ஆகாது.

தஞ்சாவூர் எத்தனும் திருவாரூர் எத்தனும் கூடினாற் போல.

தஞ்சாவூருக்கப் போனக்கால், சண்டை கிண்டை வந்தக்கால், ஈட்டி கிட்டி உடைந்தக்கால், ஊசிக்கு இத்தனை இரும்பு தருகிறேன். 

தஞ்சி தாப்பாளு, தச்சப் பையன் கூத்தியார்.

தஞ்சையில் திருட இங்கிருந்தே பம்ப வேணுமா?

தட்சிணை இல்லாவிட்டாலும் அப்பத்தில், பார்த்துக் கொள்ளலாம். 


	(தட்சிணை குறைந்தால்; பார்த்துக் கொள்கிறேன், மலையாளப் பார் பான் கூற்று.)

தட்சிணையோடே பட்சணமாம்.

தட்டத் தட்ட எள்ளு; கொட்டக் கொட்டக் கேழ்வரகு.  

தட்டார்கள் புரட்டைக் கூற எட்டாறு வழியும் போதா. 

தட்டார் தட்டினால் வாழ்வர்; தட்டாமல் போனால் தாழ்வார். 

தட்டாரச் சித்துத் தரையிலே; வண்ணாரச் சித்து வழியிலே.


	(சித்துக்கு வகை இல்லை.)

தட்டாரச் சித்துத் தறிசித்து; வண்ணாரச் சித்துக்கு வராது. 

தட்டாரப் பூச்சி தாழப் பறந்தால் தப்பாமல் மழை வரும். 

தட்டான் ஆத்தாளுக்குத் தாலி செய்தாலும் மாப்பொன்னில் காப்பொன் திருடுவான். 

தட்டான் இடத்தில் இருக்கிறது; அல்லது கும்பிடு சட்டியில் இருக்கிறது. 

தட்டான் காப்பொன்னிலும் மாப்பொன் எடுப்பான். 

தட்டான் கொசு தடுமாறுகிறது போல. 

தட்டான் தட்டினால் தட்டாத்தி துட்டு என்பாள். 
11840




தட்டான் தாய்ப் பொன்னிலும் மாப்பொன் திருடுவாள். 

தட்டான் தாழப் பறந்தால் தப்பாமல் மழை வரும்.


	(பெய்யும்.)

